
Shri Sharada Ashtakam

శ్రీశారదాష్టకమ్ 

సకలనిగమసారే వేదవేదాన్తవేద్యే
ప్రణతజనమనోజ్ఞే  శ‍ృఙ్గపూర్వాసచిత్తే  ।

నిఖిలసుకవిగీతే శఙ్కరాస్యాబ్జహంసే
త్వమిహ కరుణయామాం శారదే పాహి నిత్యమ్ ॥ ౧॥

విధివదననివాసే చారుచన్ద్రాభవక్త్రే
సకలవిబుధవన్ద్యే  సర్వలోకైకమాన్యే  ।

వచసి రుచిరశక్తేర్దానశీలే  మమామ్బ
త్వమిహ కరుణయామాం శారదే పాహి నిత్యమ్ ॥ ౨॥

నిజశిశుసమవాయానక్షరారమ్భకార్యే
ప్రతిదినమవలోక్య  స్వచ్ఛవిద్యా దదాసి ।

విధిహరిహరముఖ్యాస్త్వత్ప్రసాదాజ్జయన్తి
త్వమిహ కరుణయామాం శారదే పాహి నిత్యమ్ ॥ ౩॥

కనకకలశరమ్యే దక్షిణామ్నాయపీఠే
మణిగణయుతహారైర్భూషితా  పట్టవస్త్రైః   ।

గురువరకరపద్మేనార్చితా దివ్యమన్త్రైః
త్వమిహ కరుణయామాం శారదే పాహి నిత్యమ్ ॥ ౪॥

కరితురగసువాద్యైర్నృత్యసఙ్గీతఘోషైః  
పరమగురువరేణ్యైర్భక్తవృన్దైశ్చ    యుక్తా ।

నిరుపమరథమధ్యే దివ్యరూపా వ్రజన్తీ 
త్వమిహ కరుణయామాం శారదే పాహి నిత్యమ్ ॥ ౫॥

తవ పదయుగలం హి ప్రత్యహం  ప్రాప్య  భక్తాః
భజననమనపూజా భక్తిభావైర్విధాయ  ।

సకలపురుషకామ్యం ప్రాప్నువన్తీహ  మాత-
ర్త్వమిహ కరుణయామాం శారదే పాహి నిత్యమ్ ॥ ౬॥

శ్రీశారదాష్టకమ్ 

ప్రథమనమనయోగ్యం  శక్తియుక్తం  గణేశం
నతిరతబటువృన్దాః  పూజయన్తి ప్రదోషే  ।

తదను నిఖిలకామ్యం వీక్ష్య తేభ్యో దదాసి
త్వమిహ కరుణయామాం శారదే పాహి నిత్యమ్ ॥ ౭॥

శ్రుతినిగదితయాగాన్  కుర్వతే శ్రద్ధదానాః 
బహువిధధనధాన్యాన్యర్పయన్త్యత్ర కేచిత్ ।

కథమహమతిదీనః శక్తిహీనో  భజేయం
త్వమిహ కరుణయామాం శారదే పాహి నిత్యమ్ ॥ ౮॥

ఇతి శ‍ృఙ్గగిరిస్థస్య   రాష్ట్రియసంస్కృతసంస్థానాన్తర్గతస్య  
రాజీవగాన్ధీపరిసరస్య  ప్రాచార్యైః   ఆచార్యైః
ఏ. పి. సచ్చిదానన్ద -ఉడుపవర్యైః  విరచితం శారదాష్టకం  సమ్పూర్ణమ్  ।
రచయితా ఏ. పి. సచ్చిదానన్ద ఉడుపవర్యః ప్రాచార్యః ,

రాజీవగాన్ధీపరిసరః , శ‍ృఙ్గగిరిః
గాయనః ఆయుష్మాన్ చిన్మయభట్టః

